
Visoki  predstavnik  imenovao
Toby Robinson za likvidatora
PBSS
Visoki  predstavnik,  Christian  Schwarz-Schilling,  danas  je
imenovao Toby Robinson za likvidatora Privredne banke Srpsko
Sarajevo.

“Svaki put me impresionira marljivost i hrabrost kojom Toby
Robinson rješava slučajeve složenog financijskog kriminala u
ovoj zemlji”, rekao je visoki predstavnik prilikom imenovanja.
“Ona je morala preuzeti slučajeve u kojima je postojalo tako
ozbiljno zastrašivanje da nadležni domaći organi nisu bili u
mogućnosti da se njima pozabave.”

“Imam puno povjerenje u nju i siguran sam da će u ovom važnom
zadatku još jednom ispoljiti svoje veliko znanje.”

Gđa. Robinson radi u Bosni i Hercegovini više od pet godina
kao privremeni upravitelj Hercegovačke banke i Privredne banke
SrpskoSarajevo.

Tužilac ju je pozvao za svjedoka na suđenju Momčilu Mandiću,
Mirku Šaroviću, Milovanu Bjelici i Miloradu Govedarici, koji
su  bili  uključeni  u  poslovanje  Privredne  banke  Srpsko
Sarajevo  a kojima se trenutno sudi za zloupotrebu sredstava
ove banke u milionskim iznosima.

Visoki  predstavnik  je  ovom  prilikom  izrazio  i  svoju
zabrinutost medijskim natpisima o izjavama o gospođi Robison
koje  se  pripisuju  braniocu  u  tekućem  suđenju  gospodinu
Mandiću.

“Neovisnost sudstva i sudskih postupaka jedan je od kamena
temeljaca demokratije,” rekao je visoki predstavnik. “Ukoliko
bi  sud  utvrdio  da  su  novinski  članci  u  kojima  se  citira

branilac  gospodina  Mandića  istiniti,  to  bi  bio  pokušaj
klevetanja i zastrašivanja svjedoka, što je izuzetno ozbiljno
i čime se trebaju pozabaviti nadležni organi.”


